
					এই পাতাটির মুদ্রণ সংশোধন করা প্রয়োজন। 
环西
বিস্মিত হইল। তাহার বয়স বােধ করি চব্বিশ পচিশ হইবে। লোকটি দীর্ঘাঙ্গ, কিন্তু তদনুপাতে হৃষ্টপুষ্ট নয়, বরঞ্চ ক্ষীণকায়। বর্ণ উজ্জল গেীর, গোফ দাড়ি কামানো, পায়ে চটিজুতা, গায়ে জামা নাই, শুধু একখানি মোট চাদরের ফাক দিয়া শুভ্ৰ পৈতার গোছা দেখা যাইতেछेित् ।। 6न् शूऱां একটি নমস্কার করিয়া একখানা চেয়ার টানিয়া লইয়া উপবেশন করিল। ইতিপূর্বের যে-কোন ভদ্রলোক সাক্ষাৎ করিতে আসিয়াছে, শুধু যে নজরের টাকা হাতে লইয়াই প্ৰবেশ করিয়াছে, তাহা নয়, তাহারা কুষ্ঠিত হইয়া প্ৰবেশ করিয়াছে। কিন্তু, এ লোকটির আচরণে সঙ্কোচের লেশমাত্র নাই। তাহার আগমনে শুধু যে বিজয়াই বিস্মিত হইয়াছিল, তাহা নয় ; বিলাসও কম আশ্চৰ্য্য হয় নাই। বিলাসের গ্রামান্তরে বাস, হাইলেও এ-দিকের সকল ভদ্রলোককেই সে চিনিত ; কিন্তু এই যুবকটি তাহার সম্পূর্ণ অপরিচিত। আগন্তুক ভদ্রলোকটিই প্ৰথমে কথা কহিল। বলিল, আমার মামা পূর্ণ গ্রাঙ্গুলি মশাই আপনার প্রতিবেশী, পাশের বাড়ীটিই তার। আমি শুনে অবাক হয়ে গেছি যে, তঁর পিতৃ-পিতামহের কালের দুৰ্গাপূজা না কি আপনি এবার বন্ধ ক’রে দিতে চান? এর মানে কি ? বলিয়া সে বিজয়ার মুখের, প্রতি দৃষ্টি নিবদ্ধ করিল। প্রশ্ন এবং তাহা জিজ্ঞাসা করার ধরণে বিজয়া আশ্চৰ্য্য এবং মনে মনে বিরক্ত হইল, কিন্তু কোন উত্তর দিল না।
তাহার উত্তর দিল বিলাস। সে রুক্ষ-স্বরে কহিল, আপনি কি তাই মামার হয়ে ঝগড়া ফয়র্তে এসেছেন না কি ? কিন্তু, ”কার সঙ্গে কথা কচ্চেন, সেটা ভুলে যাৱৈন না।

		 এই পাতা শেষ সম্পাদিত হয়েছে ০৮:১৯টার সময়, ২০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

